
 Starfsskýrsla Völsungs 2012   
Aðalstjórn Völsungs: 

Stjórnin fundaði reglulega eða einu sinni í viku og fór tíminn fram að aðalfundi sem var 

haldinn 4. maí í það að undirbúa fundinn en ákveðið var að fara í gegnum lög félagsins og 

gera á þeim ákveðnar breytingar. Á aðalfundinum var ný deild stofnuð en það er 

Mótorsportdeild Völsungs og bjóðum við hana velkomna til starfa innan félagsins. Allir 

stjórnarmenn héldu áfram einn nýr var kosinn sem varamaður Víðir Svansson. Stjórnina skipa 

Guðrún Kristinsdóttir formaður, Þóra Kristín Jónasdóttir gjaldkeri, Elin Gunnsteinsdóttir 

ritari, Már Höskuldsson ogLúðvík Kristinsson meðstjórnendur, Emilía Aðalsteinsdóttir og 

Víðir Svansson varamenn. Breytingar urðu hjá okkur en Sveinn Aðalsteinsson 

framkvæmdarstjóri lét af störfum og Kjartan Páll Þórarinsson tók við af honum. Nýr 

grevigrasvöllur var vígður í ágústlok á Kiwanismótinu í fótbolta og voru það okkar yngstu 

meðlimir er tóku fyrstu spyrnurnar en það eru jú þau er koma til með að nýta völlinn í 

framtíðinni.  

 

Félagið varð 85 ára 12 apríl og var haldið 

upp á það í Höllinni og félagið heiðraði 

nokkra Völsunga með gull og silfurmerki 

félagsins. Silfurmerki fengu: Björn 

Haraldsson, Jón Benónýsson, Bragi 

Sigurðsson, Kristín Magnúsdóttir, Hrönn 

Steinþórsdóttir, Júlíus Bessason og Pétur 

Helgi Pétursson.  

Gullmerki fengu:  Halldór Ingólfsson, 

Sigurjón Jóhannesson, Höskuldur 

Sigurgeirsson, Védís Bjarnadóttir, Haukur 

Logason og  Sigríður Böðvarsdóttir.                    

 

Stjórnin hélt tvo fundi með formönnum 

deilda á síðasta ári og er það liður í að auka 

upplýsingaflæði á milli deilda og milli 

deilda og stjórnar. Aðalstjórn hefur 

yfirumsjón með öllum fjáröflum deilda og 

sér um að fá deildir eða flokka til þess að 

sinna þeim störfum sem okkur er gert að 

gera samkvæmt samningi við bæjarstjórn 

Norðurþings en það eru þrettándinn, 17. 

júní, kveikja á jólatrénu og gamlárskvöld. 

Þrettándinn og Gamlárskvöld: varð að einni skemmtun á þrettándanum þar sem veður var 

mjög slæmt á gamlárskvöld en það var 4.fl. kvenna og aðalstjórn sem sá um þessa atburði. 

Kiwanismenn sáu um að skjóta upp flugeldum. 

Silfur og gullmerkishafar á afmæli Völsungs 
Myndir : 640.is 



17 júni: Utanlandsfarar (3.flokkar kk og kv knattspyrnu) tóku að sér 17. júní hátíðahöldin að 

þessu sinni. Hátíðahöld voru með hefðbundnu sniði með skrúðgöngu og skemmtun í 

íþróttahúsinu.  

Tendrun ljósa á jólatré í upphafi aðventu: knattspyrnudeild sá um þennan atburð. 

 

Hreyfingaskóli  Völsungs: 

Hreyfingaskólinn er unnin í samstarfi við Borgarhólsskóla. Börnin koma beint úr skólanum í 

skólann og eru þar í 45 min.  Nú er skólinn í boði fyrir 1.-2. bekk . Um 25 börn eru skráð á 

haustönninni. 

Íþróttaskóli Völsungs:  

Íþróttaskólinn er starfræktur með sama sniði og síðasta vetur, 

þ.e.a.s. tveir hópar yngir og eldri barna. Í haust eru skráð  50 

börn og er það alveg frábært. Við höfum reynt að virkja 

foreldra til þátttöku enda teljum við þetta eiga að vera 

ánægjulega stund barns og foreldra 

Fimleikar:  

Fimleikarnir gengu ágætlega árið 2012, 15 manna hópur 

stelpna fór í æfingarbúðir til Ollerup í Danmörku ásamt 

þjálfara og farastjórum í ágúst ferðin heppnaðist mjög vel og 

voru stelpurnar ánægðar með dvölina. Í haust hefur orðið 

örlítill fækkun iðkenda innan deildarinnar en starfið gengur 

mjög vel, þjálfararnir okkar fóru á námskeið á vegum FSÍ í byrjun hausts. 

Handknattleikur:  

Handknattleiksiðkun er með áþekku hætti og síðastliði ár og eru 

starfræktir 4,5 og 6/7 flokkar drengja og 5/6 flokkur stúlkna. Mikil 

áhersla hefur verið lögð á að koma af stað stelpnaflokkum en ekki 

gengið sem skildi. 4 flokkur drengja er að standa sig mjög vel og var 

Ásgeir Kristjánsson valinn í landsliðsúrtak U-16 hjá HSÍ. Þetta er 

mikil hvatning og viðurkenning bæði fyrir hann og félaga hans í 4 

flokki.Meistaraflokkar hafa ekki tekið þátt í deildarkeppni þennan veturinn en karlarnir tóku 

þátt í bikarkeppni HSÍ og komust í hóp þeirra 16 sterkustu á landinu en voru slegnir út í 

heimaleik við Stjörnuna í Garðabæ.  

Blak: 

Starfsemi blakdeildar var með líflegasta móti á síðasta ári.Iðkendum deildarinnar hefur 

fjölgað mikið á síðastliðnum tveimur árum og stunda nú um 50 manns blak í hópi fullorðinna. 

Öldungarmótið í blaki fór fram í Fjallabyggð og átti Völsungur 

þrjú lið á verðlaunapalli. Í haust hófust aftur blakæfingar barna 

og unglinga á aldrinum 10-14 ára undir stjórn Ingibjargar 

Gunnarsdóttur og ganga þær æfingar mjög vel. 

 

 

 

 



Boccia:  

Starfsemi bocciadeildar var með hefðbundnu sniði árið 2012, 

nokkur fjölgun var í hópi iðkenda og var æfingum fjölgað.. 

Þéttur hópur fólks stundar boccia hjá Völsung. Iðkendur taka 

þátt í Íslandsmótum og opnum mótum. Bocciadeild stendur 

fyrir firmakeppni á hverju ári í samstarfi við Kiwanis á 

Húsavík. Þar koma saman reyndir og óreyndir spilarar leika sér 

í boccia og að loknu móti heiðrar Kiwanis íþróttamenn ársins. 

Þetta mót og þessi dagur löngu búið að skipa sér sess meðal bæjarbúa 

Sund: 

Er starfræktar í náinni samvinnu við HSÞ og verður einungis vísað í skýrslu sundráðs HSÞ 

hér. 

Frjálsar:  

Eru starfræktar í náinni samvinnu við HSÞ og verður einungis vísað í skýrslu frjálsíþróttaráðs 

HSÞ hér. 

Gönguskíði: 

Stór hópur fólks stundar íþróttina orðið reglulega þegar færi gefst til við oft á tíðum mjög 

góðar aðstæður.  Margir hafa unnið ötult sjálfboðastarf við að bæta aðstöðuna á heiðinni auk 

þess sem mikil vinna hefur verið lögð í að byggja upp barna- og unglingastarf í félaginu. 

Ýmsir eru farnir að þokast upp afrekslistann og gönguskíðamenn áttu fulltrúa í Vasa 

göngunni. Hápunktur ársins er Orkugangan þar sem gengið frá Mývatnssveit og til Húsavíkur 

en vegna snjóleysis var ekki hægt að hafa gönguna þannig þetta árið. 

Skíði alpagreinar:  

Fáir iðkendur alpagreina eru á Húsavík en snjóleysi hamlar reglubundnum æfingum á 

skíðasvæði Húsvíkinga. Áhugasamir iðkendur leysa málið með því að æfa með Mývetningum 

en keppa samt sem áður undir merkjum Völsungs á Íslandsmótum. Þrír þátttakendur frá 

Völsungi kepptu á Andrésar andarleikunum og stóðu þau sig mjög vel og komu heim með tvo 

verðlaunapeninga. 

Knattspyrna: 

Knattspyrnudeild sér um rekstur meistaraflokka karla og kvenna. Karlalið Völsungs spilaði í 

2. deild og vann deildina undir stjórn þjálfarans Dragan Stojanovic og Vilhjálms 

Sigmundsonar aðstoðarþjálfara.Kvennaliðið varð í 3 sæti 

undir stjórn Jóhanns Rúnars Pálssonar. Völsungar voru 

mikið á ferðinni með yngri landsliðum Íslands í sumar 

Ásgeir Sigurgeirsson fór á Norðurlandamótið í Færeyjum 

með U17, Hafþór Mar Aðalgeirsson spilaði með U19 

gegn Eistlandi og æfði með hópnum í undibúningi fyrir 

Evrópumótið í Króatíu en þurfti að daga sig út úr hópnum 

vegna meiðsla. Hulda Ósk Jónsdóttir fór til Slóveníu með 

U17 of tók þátt í undankeppni En auk þess sem Dagbjört 

Ingvarsdóttir, Jana Björg Róbertsdóttir, Arnþór Hermannsson og Hrannar Björn 

Steingrímsson tóku öll þátt í landsliðsæfingum á árinu.  

 

 



Yngri flokkar knattspyrnu:  

Völsungur tefldi fram liðum í öllum flokkum á Íslandsmóti 

karla og kvenna síðastliðið sumar. Og er skemmst frá því að 

segja að við náðum mjög góðum árangri með flesta flokkana 

og gefa þá stelpurnar strákunum ekkert eftir hvað það varðar. 

Völsungur hefur haft á að skipa hóp af hæfum þjálfurum og 

má fullyrða að hluti skýringar á háum iðkendafjölda 

knattspyrnunnar á Húsavíkur liggur í góðum þjálfurum ásamt 

ríkri hefð fyrir knattspyrnuiðkun á Húsavík. 

Mótorsporteild:  

Ný deild sem var stofnuð á aðlfundi Völsungs í maí með því að verða deild innan Völsungs 

eru þeir orðnir félagar innan MSÍ og geta því keppt á mótum á vegum þeirra sem Völsungar. 

Og hver veit nema innan fárra ára eigi Völsungar Íslandsmeistara i einhverri grein 

mótorsports. 

Siglingadeild:  

Siglingadeildin hélt námskeið í sumar í samstarfi við þjálfara frá Akureyri, þátttaka var mjög 

góð. 

 

 

 

Hér er einungis stiklað á stóru. Ef áhugi er á að kynna sér starfsemi Völsungs 

nánar þá er Jólablað Völsungs gefið út árlega en þar er að finna greinar frá öllum hópum 

litlum og smáum sem starfa undir merki Völsungs. 
 

Fh stjórnar Völsungs 
Guðrún Kristinsdóttir formaður Í.F. Völsungs 

 

 

Gervigrasvöllurinn 


